
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, Lurralde Kohesiorako Departamentuak idatziz erantzun ditzan:
2013ko abuztuaren 28an, Nekazaritza, Elikadura eta Ingurumen Ministerioak eta Nafarroako Foru Komunitateak Nafarroako Ubidea eraikitzeko elkarren arteko lankidetza hitzarmena gaurkotzeko hirugarren akordioa izenpetu zuten. Bosgarren klausulan, Nafarroako Gobernuak adierazten du konpromisoa hartzen duela 2013tik 2026ra bitarte diru-aurrerakin bat egiteko Canal de Navarra SA sozietateari, "Nafarroako Ubidearen etorkizuneko erabilerak" kontzepturako, aurreikusirik, halaber, Canal de Navarra SA sozietateak aurrerakin hori itzuliko diola Nafarroako Gobernuari 2027. urtetik 2040. urtera bitarte, urtean ehuneko hiruko interesa sorrarazita, eta zorra lehenago amortizatu ahal izanen duela funtsik egonez gero.
Maiatzaren 7ko Osoko Bilkuran, parlamentari sinatzaileak 2013ko akordioaren arabera aurreratutako 77 milioien itzulketan Canasak Nafarroari ordaindu beharko lizkiokeen interesen balizko galerari buruz galdetu zion kontseilariari. Kontseilariak adierazi zuen ez zirela galduko, eta 2027tik 2040ra bitartean itzultzeko hitzartutako 28,268 milioi euroak ordainduko zirela, joan den apirilaren 21ean adostu ziren baldintzen aldaketatik eratorritakoez gain.
Horrenbestez, honako galdera hauek aurkezten dira, idatziz erantzun dakien: 
2013tik 2026ra bitartean Nafarroak Canasari egindako aurrerakinagatik interes gisa sortutako 28,268 milioi euroak noiz itzuliko dira?
Canasak zer epetan itzuliko du interes gisa sortutako zenbatekoa?
Noiz eginen da interes horien lehen ordainketa?
Metatu eginen al zaizkie hitzarmen berriaren ondorioz sortzen direnei, zeinaren arabera interesak ordainduko baitira aurrerakinaren baldintzen aldaketa onartzen den ekitalditik aurrera? Eta epe horietan ere ordainduko al dira?
Edo, egiazkoagoa al da Nafarroak 28,268 milioi euro horiek galduko dituela eta sortutako interes horiek aurrerakinaren baldintzak aldatu ondoren sortzen diren interes berriekin ordeztuko direla?

